
	§. 1. De duplici praeparatione ante officium, remota & proxima. Remotam in rectitudine vitae, in libertate animi, in oris taciturnitate: Proximum in puritate intentionis, in divinae praesentiae consideratione, in divini auxilii imploratione sitam esse.

	§. 2. Vtrum oratio ad intellectum, an verò ad voluntatem pertineat. Variae orationis definitiones. Vtriusque potentiae actus requiri ad bene orandum. Intellectum attentione, voluntatem devotione componi. Actum prius de reverentia, qua componitur externus homo. Ea quid sit, & quotuplex, & quae ejus incitamenta.

	§. 3. Ceremoniae quid sint, & quae hujus nominis origo. Earum efficacia, & utilitas ad divinum cultum. Verae à falsis, & superstitiosis discernendae. Exteriores ceremonias sine interno spiritu parum prodesse.

	§. 4. De Attentione. Eam triplicem esse ad verba, ad sensum verborum, ad finem qui Deus est. Quae & quanta harum attentionum vis, & necessitas. De eo, qui rapitur extra se dum psallit, controversiae quaedam tractantur, & solvuntur.

	§. 5. Multis evagationibus humanam mentem subjectam esse. Omnes evagationes è septem fontibus oriri: à curis & solicitudinibus, à magna negotiorum mole, ab otio, à superfluis colloquiis, ab animi perturbationibus, à sensuum exteriorum libertate, & ab instabilitate imaginationis.

	§. 6. Septem evagationum remedia sigillatim enumerantur. Evagationes involuntarias nullum orationi detrimentu[m] inferre.

	§. 7. Quid sit Devotio, qui ejus effectus, & efficacia. Tum novem documenta ingeruntur ad eam comparandam, & conservandam.

	§. 8. Quae sint impedimenta devotionis. Interioris, & exterioris hominis pugna, & humanae calamitatis deploratio. Oratio ad impetrandam gratiam devotionis.

